
�� Azərbaycan son 15 ildə Prezident İlham 
Əliyevin rəhbərliyi ilə böyük inkişaf yolu keçib. 
Ötən müddət ərzində ölkə başçısı tərəfindən 
həyata keçirilən ardıcıl və düşünülmüş 
siyasət nəticəsində respublikamızın maliyyə 
imkanları artıb, dövlətimiz transmilli layihələrin 
təşəbbüskarı və əsas iştirakçısı kimi çıxış edib, 
müasir tələblərə cavab verən infrastruktur 
yaradılıb, ən yeni texnologiyalara əsaslanan 
müəssisələr işə salınıb, Azərbaycanın beynəlxalq 
aləmdəki mövqeyi getdikcə möhkəmlənib.

Respublikamızda digər 
sahələrlə yanaşı, Silahlı 
Qüvvələrin maddi-texniki 
bazasının gücləndirilməsi 
istiqamətində də geniş-
miqyaslı tədbirlər həyata 
keçirilib. Məhz görülmüş 
işlər nəticəsində hazır-
da beynəlxalq reytinqlərə 

görə, Azərbaycanın Silahlı 
Qüvvələri dünyanın ən güclü 
50 ordusu sırasında yer tutur.

Ordumuz öz gücünü və 
döyüş qabiliyyətini 2016-cı 
ilin aprelində həm düşmənə, 
həm də dünyaya nümayiş 
etdirdi. Azərbaycan tarixinə 
şanlı səhifələrdən biri kimi 
daxil olan Aprel döyüşlərində 
qüdrətli ordumuz Füzuli, 
Cəbrayıl və Ağdərə rayonla-
rının ərazilərinin bir qismini 
işğalçılardan təmizləyərək 
böyük bir əraziyə nəzarəti 
ələ aldı. Bu döyüşlərin ən 
mühüm yekunu Lələtəpə 
yüksəkliyinin azad olun-
ması və bununla da Co-
cuq Mərcanlı kəndinin 
təhlükəsizliyinin təmin 
edilməsi oldu. 2018-ci ilin 
mayında isə Naxçıvan 
Muxtar Respublikası Şərur 
rayonunun Günnüt kəndi 

düşməndən azad edildi, 
dövlət sərhədi boyunca 
əlverişli yüksəkliklər ələ 
keçirildi. Həmin döyüşlərdə 
Müdafiə Sənayesi Nazirliyinin 
müəssisələrində yaradılan 
və istehsal olunan müdafiə 
təyinatlı məmulatlardan geniş 
istifadə olundu. Düşmənin 

canlı qüvvəsinin və dö-
yüş texnikalarının yerinin 
müəyyənləşdirilərək, məhv 
edilməsində yeni növ milli 
müdafiə təyinatlı məhsullar 
mühüm rol oynadı.

Burada bir məqam da 
xüsusi qeyd edilməlidir. 
Bu da ordu quruculuğu 
istiqamətində həyata keçirilən 
tədbirlər sırasında əsgər və 
zabitlərin xidmət şəraitinin 
müasirləşdirilməsi, onlar üçün 
hər cür infrastrukturu olan 
hərbi şəhərciklərin tikilməsi ilə 
bağlıdır. Belə ki, son 15 ildə 
Azərbaycanda hərbi qulluq-
çuların sosial məsələlərinin 
həlli istiqamətində mühüm 
tədbirlər reallaşdırılıb, onların 
əməkhaqlarının davamlı ola-
raq artırılması, verilən imtiyaz 
və güzəştlərin miqyasının 
genişləndirilməsi, hərbçilərin 
ailə üzvlərinin sosial 

müdafiəsinin gücləndirilməsi, 
mənzil-məişət problemlərinin 
həlli diqqət mərkəzində 
saxlanılıb. Bir sözlə, həyatını 
Vətəni müdafiə etmək kimi 
şərəfli vəzifəyə həsr edən 
hərbi qulluqçular hərtərəfli 
dövlət qayğısı ilə əhatə olu-
nublar.

Şübhəsiz ki, bütün 
bunlar Ordumuzun daha da 
güclənməsinə, şəxsi heyətin 
mənəvi-psixoloji hazırlığının 
yüksəldilməsinə müsbət təsir 
göstərir, eyni zamanda, əsgər 
və zabitləri Ali Baş Koman-
danın əmr və göstərişlərini 
böyük məsuliyyətlə yerinə 
yetirməyə sövq edir. 

Dekabrın 17-də 
Azərbaycan Preziden-
ti, Silahlı Qüvvələrin Ali 

Baş Komandanı İlham 
Əliyevin iştirak etdiyi Sa-
bunçu rayonunda hərbçilərə 
yeni mənzillərin verilməsi 
mərasimində bu barədə 
ətraflı danışılıb. Bildirilib ki, 
ölkəmizin iqtisadi potensialı 
gücləndikcə Azərbaycanın 
hərbi qüdrətinin artırılma-
sı istiqamətində ardıcıl və 
mühüm işlər görülür, ordu qu-
ruculuğu sahəsində tədbirlər 
uğurla davam etdirilir. Silahlı 
Qüvvələrdə 1992-ci ildən 
etibarən 20 il və daha çox 
qüsursuz xidmət etmiş 1279 
hərbi qulluqçuya Azərbaycan 
Prezidentinin fərmanı ilə 
indiyədək dövlət tərəfindən 
Bakıda 629, Gəncədə 632, 
Naxçıvanda 18 mənzil verilib.

Prezident, Ali Baş 
Komandan İlham Əliyev 
mərasimdə çıxış edərək 
hərbçilərin sosial şəraitinin 

davamlı olaraq yaxşılaşdırıl-
masının diqqət mərkəzində 
saxlanıldığını vurğulayıb: 
“Son illərdə bir çox hərbi 
şəhərciklərimizdə əsaslı 
təmir-bərpa işləri aparılmışdır. 
Bir çox şəhərciklər yenidən 
tikilmişdir. Hərbçilərin, əsgər 
və zabitlərimizin xidmət 
şəraiti də böyük dərəcədə 
yaxşılaşıb. Bu gün bizim 
hərbi şəhərciklərimizin, hərbi 
hissələrimizin, hərbi bazala-
rımızın təxminən 75-80 faizi 
standartlara tam cavab verir. 
Növbəti illərdə qalan, hələ 
də təmirə ehtiyacı olan hərbi 
hissələrin təmiri nəzərdə 
tutulur. Dövlət bu məqsədlər 
üçün vəsait ayırır və bundan 
sonra da ayıracaqdır”.

Dövlətimizin başçısı 
nitqində respublikamız-
da ordu quruculuğu pro-
sesinin uğurla getdiyini, 
Azərbaycanın dünyada güclü 
orduya malik olan ölkələr 
sırasında olduğunu, ordumu-
zun maddi-texniki bazasının 
möhkəmləndiyini, ən müasir 
texnika, silahlar alındığını 
xatırladıb. Eyni zamanda, 
qeyd edib ki, bu il keçirilmiş 
iki hərbi parad Azərbaycanın 
hərbi gücünü bütün dünyaya 
göstərib. 

Ali Baş Komandan İlham 
Əliyev daha sonra deyib: 
“Ermənistan-Azərbaycan, 

Dağlıq Qarabağ 
münaqişəsinin həlli üçün 
bütün başqa amillərlə yanaşı, 
ən birinci amil bizim hərbi 
gücümüzdür, qüdrətimizdir. 
Biz gücümüzü artırırıq 
və artıracağıq. Onu da 
bildirməliyəm ki, bu il bir çox 
önəmli kontraktlar imza-
lanmışdır. Bu kontraktların 
icrası nəticəsində ölkəmizə 
ən müasir silahlar və texnika 
gətiriləcəkdir. Bu gün möv-
cud olan texnika və silahlar 
imkan verir ki, biz işğalçıla-
rın istənilən hərbi hədəfini 
yüksək dəqiqlik və böyük 
dağıdıcı qüvvə ilə darma-
dağın edə bilək. Əlbəttə, 
hər bir ölkənin, o cümlədən 
müharibə şəraitində yaşa-
yan ölkələrin gücünü, ilk 
növbədə, onun hərbi qüdrəti 
müəyyən edir”. Bütün bunlar 
isə deməyə əsas verir ki, 
Prezident, Silahlı Qüvvələrin 
Ali Baş Komandanı İlham 
Əliyevin rəhbərliyi ilə 
Azərbaycanda ordu qurucu-
luğu uğurla həyata keçirilir. 
Dövlətimizin hərbi qüdrəti 
durmadan artır və Silah-
lı Qüvvələrimiz regionda 
peşəkarlıq, təchizat və döyüş 
qabiliyyəti baxımından ən 
güclü orduya çevrilir. 

Vaqif BAYRAMOV, 
“Xalq qəzeti”

Ordu quruculuğu uğurla həyata keçirilir

Hərbi qüdrətimiz 
ilbəil artır

�� Ordu hər bir dövlətin dayağıdır. Bu 
baxımdan ordu quruculuğunun inkişafının, 
hərbi qulluqçuların sosial müdafiəsinin 
gücləndirilməsinin, onların mənzil-məişət 
şəraitinin yaxşılaşdırılmasının daim dövlətin 
diqqət mərkəzində saxlanılması prioritet 
vəzifələrdəndir. Əsası ulu öndər Heydər Əliyev 
tərəfindən qoyulan ordu quruculuğunu bu gün 
möhtərəm Prezidentimiz İlham Əliyevin uğurla 
davam etdirməsi Azərbaycan Silahlı Qüvvələrini 
qısa zamanda Cənubi Qafqazın yüksək döyüş 
hazırlığına malik, ən mobil və intizamlı silahlı 
qüvvələrinə çevirmişdir. 

Dövlət büdcəsindən 
ordu quruculuğuna ayrılan 
xərclərin ildən-ilə artırılması 
həm Silahlı Qüvvələrimizin 
maddi-texniki bazasının 
möhkəmləndirilməsində, mü-
asir silah-sursatla təmin olun-
masında, həm də hərbçilərin 
sosial müdafiəsinin 
gücləndirilməsində, onların 
mənzil-məişət şəraitinin 
yaxşılaşdırılmasında, 
əməkhaqlarının, verilən 
imtiyaz və güzəştlərin miq-
yasının genişləndirilməsində 
böyük rol oynamışdır. Bu 
qayğı, həm də əsgər və 
zabitlərimizin döyüş ruhunu 
artırmışdır.

Son illər hərbi qulluq-
çuların xidmət şəraitinin 
müasirləşdirilməsi ilə yanaşı, 
hər cür infrastrukturu olan 
hərbi şəhərciklərin tikilməsi 
bir daha sübut edir ki, 
həyatını Vətənin müdafiəsinə 
həsr edən hərbçilər hərtərəfli 
dövlət qayğısı ilə əhatə 

olunublar. Silahlı Qüvvələrdə 
1992-ci ildən etibarən 20 il 
və daha çox qüsursuz xidmət 
etmiş 1279 hərbi qulluqçu-
ya Prezidentin fərmanı ilə 
indiyədək dövlət tərəfindən 
Bakıda 629, Gəncədə 632, 
Naxçıvanda 18 mənzil verilib.

Bu gün Azərbaycanın 
müxtəlif ərazilərində 
yerləşən hərbi hissələrdə, 
hərbi şəhərciklərdə mü-
vafiq göstərişlər əsasında 
təmir-bərpa işləri aparılır, 
yeni hərbi bazalar tikilir. 
Prezident, Ali Baş Koman-
dan İlham Əliyev bundan 
sonra da ordumuza nə 
qədər vəsait lazımdırsa, o 
qədər də ayrılacağını bəyan 
edib və bu sahədə heç bir 
məhdudiyyətin olmayacağını 
bildirib: “Hərbi gücümüz, eyni 
zamanda, torpaqlarımızın 
azad olunmasında və ərazi 
bütövlüyümüzün bərpasında 
öz rolunu oynayır və oyna-
yacaq". Bu, dövlətin ordu 

quruculuğuna münasibətini 
dəyərləndirən tezisdir və 
belə bir tezis Azərbaycan 
Ordusunun dünyanın 
böyük dövlətlərinin ordula-
rı səviyyəsində olacağına 
zəmanətdir... 

Bu diqqət və qayğı-
nın nəticəsidir ki,hazırda 
Azərbaycan Ordusu dünya 
miqyasında 50 ən güclü ordu 
sırasındadır. 

Azərbaycan Respubli-
kasının Prezidenti, Ali Baş 
Komandan cənab İlham 
Əliyev xalqla ordunun sıx 
birliyinə, dövlətçilik və milli 
maraqlar ətrafında səfərbər 
olunmasına ən önəmli vəzifə 
kimi baxır.

Əliağa QURBANOV, 
ehtiyatda olan zabit,  

II qrup Qarabağ 
müharibəsi əlili 

Hərbçilərin sosial müdafiəsi 
daim diqqət mərkəzindədir

�� Möhtərəm Prezidentimiz İlham Əliyev hərbi qulluqçuların sosial 
müdafiəsinin gücləndirilməsinə, mənzil-məişət problemlərinin həllinə 
daim mühüm önəm verir.  Bakının Sabunçu rayonunda yeni inşa olunmuş 
binalardan 394 hərbçi ailəsinə mənzillərin verilməsi mərasimində də bunun 
bir daha şahidi olduq.  

Dövlətimizin başçısı mərasimdə 
çıxış edərək bildirdi ki,  hərbçilərin sosial 
müdafiəsinin gücləndirilməsi üçün bir neçə il 
bundan əvvəl müvafiq fərman imzalayıb və 
həmin sənədə əsasən, qüsursuz xidmətləri 
ilə fərqlənən hərbi qulluqçuların ailələrinə 
dövlət tərəfindən mənzillərin verilməsinə 
başlanılıb.  

Ölkə rəhbəri çıxışında  şəhid ailələri, Qa-
rabağ müharibəsi əlilləri üçün də son illərdə 
minlərlə ev və mənzil tikilib  təhvil verildiyini 
vurğuladı: “Təkcə bu il 626 şəhid ailəsinə, 
Qarabağ müharibəsi əlillərinə dövlət 
tərəfindən mənzillər verilib və gələn il ən azı 
800 mənzil veriləcək. Bu kateqoriyadan olan 
insanlar, eyni zamanda, dövlət tərəfindən 
minik avtomobilləri ilə təmin olunurlar”.

Göründüyü kimi, hərbi qulluqçuların 
sosial-məişət şəraitlərinin yaxşılaşdı-
rılması dövlət qarşısında duran priori-
tet istiqamətlərdən biridir. Cənab İlham 
Əliyevin diqqət və qayğısı nəticəsində son 
illərdə Bakı, Gəncə və Naxçıvanda, habelə   
ölkənin müxtəlif bölgələrində yüzlərlə hərbi 
qulluqçu mənzillə təmin olunub. Silah-
lı Qüvvələrimizin şəxsi heyətinin 85 faizi 
yeni inşa edilən müasir hərbi şəhərciklərdə 
yerləşdirilib. Qısa müddətdə, xüsusilə 

cəbhəboyu zonada 40-çox 
yeni hərbi şəhərcik inşa 
edilərək istifadəyə verilib. 

Stasionar və çöl 
şəraitdə yerləşən hərbi 
hissələrin, xüsusilə də 
ön xətdəki bölmələrin 
hərbi qulluqçularının 
sosial-məişət  və ərzaq 
təminatının yaxşılaş-
dırılması da diqqətdə 
saxlanılır. Onların hərbi 
hissələrdə tibbi təminatının  
müasir tələblərə uyğun 
təşkili və yaxşılaşdırılması 
sahəsində kompleks işlər 
görülür.

Ümumiyyətlə, 
Azərbaycan dövləti Ordumuzun hərbi poten-
sialını gücləndirmək üçün bütün tədbirlərdən 
səmərəli istifadə edir. Bu, təsadüfi deyil. 
Çünki ölkəmiz müharibə şəraitində yaşayır 
və belə halda, ilk növbədə, ordu quruculuğu-
na xüsusi diqqət göstərməlidir. 

Yeri gəlmişkən, bu gün Azərbaycanın 
dövlət büdcəsində də  hərbi xərclər birinci 
yerdədir. Ordumuzun maddi-texniki ba-
zasının möhkəmləndirilməsi və silahların 
modernləşdirilməsi üçün bu istiqamətdə 
müvafiq tədbirlər həyata keçirilir və bundan 
sonra da dövlətimizin dəstəyi ilə bu addımlar 
davam etdiriləcək.

Elə bütün bunlara görə də tam əminliklə 
deyə bilərəm ki, hazırda ən müasir silah-
sursat və döyüş vasitələri ilə təchiz edilmiş, 
yüksək vətənpərvərlik ruhuna malik, mənəvi-
psixoloji cəhətdən hazırlıqlı Azərbaycan 
Ordusu göstərilən etimadı doğrultmağa, 
torpaqlarımızı işğaldan azad edərək ərazi 
bütövlüyümüzün təmin edilməsinə tam 
hazırdır.  

Vəkil HÜSEYNOV, 
Azərbaycan Dövlət İqtisad 

Universitetinin (UNEC) professoru

Azərbaycanda şəhid adı 
həmişə ehtiramla anılır 

Firdovsi 1970-ci il mayın  
10-da Bərdə şəhərində anadan 
olub. Bərdədəki 5 saylı orta məktəbi 
bitirdikdən sonra Gəncədə orta 
ixtisas təhsili alıb. Sonra sovet or-
dusunda hərbi xidmətdə olub. Lakin 
çox keçmədən Dağlıq Qarabağda 
ermənilər iğtişaşlara başladılar və bu, 
sonda qanlı müharibəyə çevrildi. Bu 
zaman qardaşım Firdovsi də böyük 
həvəslə doğma Vətənin müdafiəsinə 

qalxdı. Onun Ağdərə və Ağdam 
cəbhələrində gedən döyüşlərdə işti-
rak etdiyi, qəhrəmanlıqlar göstərdiyi 
barədə məlumatlar alırdıq. Bilirdik 
ki, qardaşım snayper kimi cəbhədə 
ermənilərə qan uddurur. 1993-cü il 
fevralın 16-da isə Firdovsi Xramort 
kəndi uğrunda döyüşlərin birində 
qəhrəmancasına həlak oldu. 

Azərbaycan dövləti və xalqı 
bütün şəhidlərimizin qəhrəmanlığı 

ilə həmişə fəxr edir. Respublikamı-
zın Prezidenti İlham Əliyev şəhid 
ailələrinə daim diqqət və qayğı 
göstərir, onların həyat şəraitinin və 
güzəranlarının yaxşılaşdırılması üçün 
ardıcıl tədbirlər görür. Prezidentin 
“Azərbaycan Respublikasının ərazi 
bütövlüyü uğrunda həlak olmuş, öl-
müş və hərbi əməliyyatlarla əlaqədar 
xəbərsiz itkin düşdüyünə görə ölmüş 
elan edilmiş hərbi qulluqçuların ailə 

üzvlərinin sosial müdafiəsinin yaxşı-
laşdırılması ilə bağlı əlavə tədbirlər 
haqqında” 2018-ci il 19 aprel tarixli 
fərmanı da bu istiqamətdə atılan 
növbəti humanist addımdır. Bu 
fərmanla şəhid ailələrinə 11 min 
manat məbləğində birdəfəlik vəsait 
verilir. Bizim ailəmiz bundan əlavə, 
evlə də təmin olunub. 

Biz də – şəhid Firdovsi Qası-
movun atası Əli Qasımov və ana-
sı Əsmər xanım, eləcə də bacısı 
olaraq mən Prezident İlham Əliyevə 
bu böyük diqqət və qayğısına görə 
minnətdarlığımızı bildirir, ona ürəkdən 
“Çox sağ olun!” deyirik. İnanırıq 
ki, dövlətimiz və xalqımız itirilmiş 
torpaqlarımız qədər müqəddəs olan 
şəhidlərimizi heç zaman unutmaya-
caq. Şəhid adı Azərbaycanda həmişə 
ehtiramla anılır. Bu isə şəhidlərin 
doğmaları üçün ən böyük təsəllidir. 

Nəzakət QASIMOVA,  
şəhid bacısı

Dövlətimizin Qarabağ müharibəsi 
əlillərinə qayğısından çox razıyam

�� Azərbaycan dövləti Qarabağ müharibəsi 
əlillərinə, şəhid ailələrinə davamlı olaraq diqqət 
və qayğı göstərir. Belə ki, Qarabağ müharibəsi 
əlillərinin uşaqları dövlət ali və orta ixtisas təhsili 
müəssisələrində ödənişli təhsil aldıqda təhsil 
haqqı dövlət büdcəsi hesabına ödənilir.

Onların əmək pensi-
yasına hər ay əlavə vəsait 
ödənilir. Əmək pensiyası 
almaq hüququ olmayan 
şəhid ailəsi üzvlərinə kom-
munal, nəqliyyat və digər 
xidmətlər üçün aylıq sosi-
al müavinət verilir. Şəhid 
ailələrindəki uşaqlara aylıq 

sosial müavinət verilir. Şəhid 
ailələrinin uşaqları dövlət 
ali və orta ixtisas təhsili 
müəssisələrində ödənişli 
təhsil aldıqda təhsil haqqı 
dövlət büdcəsi hesabına 
ödənilir. 

Bütün bu və digər güzəşt 
və imtiyazlar Qarabağ 

müharibəsi əlilləri və şəhid 
ailələri arasında dərin razılıq 
hissilə qarşılanır. Bu barədə 
söz düşəndə “Beynəlmiləlçi 
Əlil Döyüşçülər Fondu”nun 
rəhbəri Sərraf Orucov dedi: 

– Bu gün dünyada 
çox az elə bir ölkə tapmaq 
olar ki, müharibə əlilinə, 
şəhid ailəsinə hazırda 
Azərbaycanda olduğu qədər 
böyük qayğı göstərsin. 
Azərbaycan dövləti, 
dövlətimizin və xalqımızın 
müdrik lideri möhtərəm 
Prezidentimiz İlham Əliyev 
ölkəmizdə sosial qayğıya 

ehtiyacı olan bütün insan-
ların, o cümlədən Qarabağ 
müharibəsi əlilləri və şəhid 
ailələrinin ən yaxın dostu və 
himayədarıdır. 

Mən özüm Əfqanıstan 
və Qarabağ müharibələrinin 
iştirakçısıyam. Erməni 
işğalçıları ilə mübarizədə 
sağlamlığımı qismən 

itirmişəm. Üçüncü dərəcəli 
Qarabağ müharibəsi 
əliliyəm. Tam səmimi etiraf 
edirəm ki, Azərbaycan 
dövlətinin, şəxsən cənab 
İlham Əliyevin əlil və şəhid 
ailələrinə bu qədər böyük 
diqqət və qayğısı olmasay-
dı, biz əlillər sağlamlığımı-
zın bərpası və ailələrimizn 
maddi güzəran qayğılarının 
öhdəsindən gələ bilməzdik. 

Mən şəxsən dövlətimizin 
başçısından yerdən-göyə 

qədər razıyam və möhtərəm 
Prezidentimiz İlham Əliyevin 
doğma Azərbaycanımızın 
parlaq gələcəyinə xidmət 
edən daxili və xarici siyasətini 
ürəkdən dəstəkləyirəm. 

Söhbəti yazdı: 
M.HACIXANLI, 

“Xalq qəzeti”

�� İşğalçı və terrorçu Ermənistanın Azərbaycana 
qarşı başladığı ərazi iddiası sonradan qanlı müharibəyə 
çevrildi. Gözləmədiyi məqamda ağır hərbi sınaqla üzləşmiş 
Azərbaycan xalqı torpaqlarının bütövlüyü uğrunda 
mübarizədə minlərlə şəhid verdi. Bu gün həmin qəhrəman 
oğulların adları ölkəmizdə böyük hörmətlə anılır, xatirələri 
əziz tutulur. Ermənistanın təcavüzünə qarşı mətanətlə 
mübarizə aparmış, canını Vətən uğrunda fəda etmiş igid 
oğullarmızdan biri də qardaşım Firdovsi Əli oğlu Qasımovdur. 

